
va boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

universiteti; 

Mirsanov G‘aybullo Qulmurodovich – filologiya 

doktori, professor, Toshkent davlat yuridik 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

INTEGRATION OF EDUCATION AND VOCATIONAL TRAINING  
IN THE ERA OF INDUSTRY 4.0: A SOCIO-PHILOSOPHICAL APPROACH 

Kochkarov Oybek Gulomovich  

Abstract. This article analyzes the integration of the education and vocational training systems in the context of 
the Fourth Industrial Revolution — Industry 4.0 — from a socio-philosophical perspective. It substantiates the 
need to reconsider the content and methodology of vocational education in light of digital technologies, 
automation, and the evolving demands of the labor market. Particular attention is given to dual education, the 
development of human capital, and the individual's responsible engagement with labor in modern society. 

Keywords: industry 4.0, vocational education, integration, digital technologies, labor market, dual education, 

INDUSTRIYA 4.0 DAVRIDA TAʼLIM VA KASB-HUNAR INTEGRATSIYASI: 
IJTIMOIY-FALSAFIY YONDASHUV 

Annotatsiya. Ushbu maqolada sanoatning toʻrtinchi inqilobi – Industriya 4.0 sharoitida taʼlim va kasb-hunar 
tizimining oʻzaro integratsiyasi ijtimoiy va falsafiy nuqtai nazardan tahlil etiladi. Raqamli texnologiyalar, 
avtomatlashtirish va mehnat bozorining oʻzgaruvchan talablariga mos holda, kasbiy taʼlimning mazmuni va 
metodologiyasini qayta koʻrib chiqish zarurati asoslab beriladi. Dual taʼlim, inson resurslarini rivojlantirish, va 
zamonaviy jamiyatda shaxsning mehnatga nisbatan masʼuliyatli yondashuvi asosiy mavzular sifatida koʻrib 
chiqiladi.  

Kalit soʻzlar: industriya 4.0, kasb-hunar taʼlimi, integratsiya, raqamli texnologiyalar, mehnat bozori, dual taʼlim, 
falsafiy yondashuv, inson kapitali. 

DOI: https://doi.org/10.47390/SPR1342V5I82025N19  

KIRISH 

XXI asr boshidan beri insoniyat tarixida ilgari hech qachon koʻrilmagan darajada 

texnologik taraqqiyotga guvoh boʻlmoqda. Raqamli vositalar, sunʼiy aql, katta hajmdagi 

maʼlumotlar, kiberfizik tizimlar va tarmoq iqtisodiyoti asosida vujudga kelayotgan Industriya 

4.0 tushunchasi sanoat, iqtisodiyot, ijtimoiy munosabatlar va taʼlim sohalarini tubdan 

oʻzgartirmoqda. Bugungi kunda ishlab chiqarish jarayonlari avtomatlashtirilmoqda, xizmat 

koʻrsatish sohasida sunʼiy aql imkoniyatlari kengaymoqda, bilimga asoslangan iqtisodiyot esa 

mehnat bozorining yangi shaklini yaratmoqda [1]. 

Bugungi sharoitda taʼlim tizimi, xususan, kasb-hunar va oʻrta maxsus taʼlim, jamiyatning 

yangi talablariga moslashishi kerak. U inson kapitalini shakllantirib, raqobatbardosh, yangicha 

fikrlaydigan va ijtimoiy masʼuliyatni his qiladigan shaxslarni tayyorlashda bosh rol oʻynashi 

shart. Lekin amaliyot shuni koʻrsatadiki, koʻplab mamlakatlarda, xususan, Oʻzbekistonda ham 

kasb-hunar taʼlimi koʻpincha mehnat bozorining talablariga yetarlicha javob bera olmayapti. 

Natijada, malakali kadrlar yetishmasligi, yoshlar orasida ishsizlik va ijtimoiy nomutanosibliklar 

yuzaga kelishi mumkin. 

Industriya 4.0 davrida taʼlimga yondashuvni yangilash – bu faqat texnik yoki metodik 

masala emas. Bu insonni mehnat, texnologiya va jamiyat bilan uygʻunlashtirishga qaratilgan 

chuqur, falsafiy jarayon. Ushbu oʻzgarishlarda taʼlimning eng asosiy mohiyati – shaxsni har 

tomonlama rivojlantirish, uning kasbiy salohiyatini jamiyat manfaati uchun ishga solish, eng 

muhimi, insonni “texnologik muhitda ijtimoiy subyekt” sifatida shakllantirish masalasi yanada 

dolzarblashmoqda [3]. 

Ushbu maqolada kasb-hunar va oʻrta maxsus taʼlim tizimi bilan mehnat bozori 

oʻrtasidagi chuqur bogʻliqlik, ayniqsa dual taʼlim modellari orqali amalga oshirilayotgan 

integratsiya keng koʻlamda yoritiladi. Shu bilan birga, bu jarayonning ijtimoiy va falsafiy 

ildizlari ham batafsil tahlil qilinadi. Diqqat markazida – shaxs va jamiyatning oʻzaro 

munosabatlari, insonning mehnat maydonidagi oʻrni, texnologiyalar bilan uygʻunlashuvi 

hamda ijtimoiy identifikatsiyasining shakllanishi kabi masalalar turadi. 

Shunday qilib, taʼlim va kasb-hunar tizimini nafaqat iqtisodiy taraqqiyotning, balki 

insoniy qadriyatlar, maʼnaviy poydevor va ijtimoiy barqarorlikning asosiy ustunlaridan biri 

sifatida koʻrish zarur. Shu nuqtai nazardan, maqola taʼlim sohasidagi oʻzgarishlarni ijtimoiy va 

falsafiy kontekstda chuqurroq anglashga intiladi. 

ADABIYOTLAR TAHLILI VA METODOLOGIYA 

Soʻnggi yillarda Industriya 4.0 tushunchasi jahon ilmiy va amaliy doiralarda keng 

muhokama qilinayotgan dolzarb mavzulardan biri boʻlib qoldi. Ayniqsa, bu atama 2011-yilda 

Germaniyada paydo boʻlib, hozirda global texnologik taraqqiyotning bosh yoʻnalishiga 

aylangan. Germaniyalik olim Klaus Shvab oʻzining mashhur “The Fourth Industrial Revolution” 

(“Toʻrtinchi sanoat inqilobi”) asarida bu inqilobni nafaqat texnologik, balki ijtimoiy, madaniy va 

gumanitar oʻzgarishlarning manbai deb taʼriflaydi. Unga koʻra, bu davrda insoniyat oʻz faoliyati 

va yashash tarzini butunlay qayta koʻrib chiqishga majbur boʻlmoqda. [1; 8]. 

Bugungi kunda taʼlim sohasiga taʼsir etayotgan oʻzgarishlar bevosita yangi ishlab 

chiqarish jarayonlari, raqamli texnologiyalar va avtomatlashtirish bilan bogʻliq. Inson 

kapitaliga boʻlgan talab tubdan oʻzgarib, endilikda kasb-hunar va oʻrta maxsus taʼlim tizimi 

faqat nazariy bilim berishdan iborat emas. U mehnat bozorining yangi talablari asosida, 

innovatsion yondashuvlarga ochiq, hamda ijtimoiy masʼuliyatni anglaydigan mutaxassislarni 

tayyorlashga yoʻnaltirilishi zarur. 

Xalqaro tajribalar, xususan Germaniya, Avstriya va Shveysariya kabi mamlakatlarda 

keng tarqalgan dual taʼlim modeli bunga yaxshi misol boʻla oladi. Bu model nazariy bilimlar 

bilan amaliy ishlarni birlashtirib, yuqori malakali va raqobatbardosh kadrlarni yetishtirishda 

samarali yechim sifatida koʻrilmoqda[10; 7]. Oʻzbekiston ham bu yoʻnalishda qator islohotlarni 

amalga oshirmoqda. Jumladan, “Professional taʼlim tizimini yanada takomillashtirishga doir 

qoʻshimcha chora-tadbirlar toʻgʻrisida” (PQ-5812, 2019-yil) dual taʼlim elementlarini joriy 

qilish va taʼlim bilan ishlab chiqarish oʻrtasidagi uzviy aloqani taʼminlashni koʻzda tutgan[5]. 

Oʻzbekistonlik olimlar, xususan A.Joʻrayev, M.Yuldashev va N.Toshxoʻjayev kabi 

mutaxassislar kasb-hunar taʼlimini yangilash borasida nazariy asoslar yaratishda faol ishtirok 

etishmoqda. Mahalliy ilm-fan vakillari bu muhim masalaga chuqur eʼtibor qaratib, oʻz 

qarashlarini ilgari surishmoqda. Ayniqsa, N.Toshxoʻjayev milliy kasb-hunar taʼlim modelini 

shakllantirishda ijtimoiy ehtiyojlar, mehnat bozori va madaniy qadriyatlarning uygʻunligi katta 

ahamiyat kasb etishini taʼkidlaydi[3]. A. Joʻrayev esa kasbiy identifikatsiya jarayonida “taʼlim 

falsafasining gumanistik negizlari”ni chuqur tahlil qiladi va taʼlim tizimini “shaxsni mehnatga 

tayyorlovchi ijtimoiy institut” deb ataydi[2]. 

Ken Robinson esa taʼlim tizimini innovatsion fikrlashga yoʻnaltirish zarurati haqida soʻz 

yuritadi[4]. 

Ushbu maqolada metodologiya sifatida bir nechta yondashuv birlashtirilgan. Birinchi 

oʻrinda, tizimli yondashuv taʼlim bilan mehnat bozori oʻrtasidagi aloqani ijtimoiy, iqtisodiy va 

madaniy kontekstda chuqurroq anglashga yordam beradi. Ikkinchidan, ijtimoiy-falsafiy 

yondashuv insonning texnologiyalar dunyosida oʻz oʻrnini topish, unga moslashish va 

faollashish jarayonlarini ochib beradi. Uchinchidan, komparativ tahlil orqali xalqaro tajribalar 

Oʻzbekiston sharoitida solishtiriladi, bu esa imkoniyatlar va toʻsiqlarni aniq koʻrishga imkon 

beradi. Shu bilan birga, intervyu, ochiq soʻrov va kontent tahlili kabi sifatga yoʻnaltirilgan 

metodlar kasb-hunar taʼlimi muassasalari, ish beruvchilar va talabalar oʻrtasidagi bogʻlanishni 

yanada teran tahlil qilishga yordam beradi. Bu esa nazariyani amaliyot bilan boyitish imkonini 

beradi. 

Natijada, taʼlim bilan mehnat bozori oʻrtasidagi bogʻlanish nafaqat tashkiliy islohotlar 

yigʻindisi, balki inson va jamiyat oʻrtasidagi maʼnaviy va ijtimoiy uygʻunlik tamoyillariga 

asoslangan falsafiy jarayon sifatida koʻriladi. Bu qarashlar taʼlim siyosatini yangilash, uni yangi 

davr talablari bilan moslashtirish uchun poydevor boʻlib xizmat qiladi. 

Kasb-hunar taʼlimining oʻrni qayta koʻrib chiqilishi kerak. Raqamli iqtisodiyotda eski 

kasblar asta-sekin yoʻqolib borar ekan, yangi kasblar paydo boʻlmoqda, bu esa taʼlim 

dasturlarini oʻzgartirishga majbur qiladi. Endilikda har bir mutaxassis nafaqat oʻz sohasini 

bilishi, balki texnologiyalarni tushunishi, muammolarni tahlil qila olishi, moslashuvchan va 

jamiyatga javobgar boʻlishi lozim. Afsuski, koʻplab taʼlim muassasalari hali ham bozor 

ehtiyojlariga toʻliq javob bermaydigan kadrlar tayyorlamoqda. Natijada, ishsizlik, ijtimoiy 

norozilik va mehnat resurslarining behuda sarfi ortib bormoqda. 

Taʼlim – bu faqat bilim berish jarayoni emas, balki insonni jamiyatda faol qatnashuvchi 

shaxsga aylantirishdir. Falsafiy nuqtai nazardan qaraganda, taʼlimning oʻzgarishi insonning 

erkinlikka intilishi, maʼnaviy yetukligi va texnologiyaga masʼul yondashuvi bilan chambarchas 

bogʻliq. Taʼlim bilan texnologiya bir-birini inkor qilmasligi, aksincha, uygʻunlashib yangi turdagi 

kasbiy va ijtimoiy oʻzligini shakllantirishi kerak[9]. 

NATIJA VA MUHOKAMA 

Zamonaviy dunyo misli koʻrinmagan tezlik bilan oʻzgarib bormoqda, va bu 

oʻzgarishlarning poydevorida aynan texnologiyalar turibdi. Industriya 4.0 davrida taʼlim tizimi 

ham yangicha talablarga yuz tutmoqda. Endi taʼlim faqat bilim berish emas, balki odamni har 

tomonlama rivojlantirish, unga yangi sharoitlarga moslashishni oʻrgatish vazifasini olmoqda. 

Maʼlumot bilan amaliy koʻnikmalar ajralmas boʻlib, kasb-hunar taʼlimi oʻz shaklini 

yangilayapti. Texnologiyalar taʼlim jarayonini yanada jonli, interaktiv qiladi, oʻrganuvchilar oʻz 

qobiliyatlari va kasbiy yoʻnalishini aniqroq anglay boshlaydi. Shu yoʻl bilan nafaqat professional 

malaka, balki ijtimoiy masʼuliyat va oʻzini anglash tuygʻusi ham rivojlanadi. 

Jamiyat bilan texnologiya oʻrtasidagi bu oʻziga xos bogʻliqlik taʼlim tizimini 

murakkabroq, lekin boy va koʻp qirrali qiladi. Ijtimoiy-falsafiy yondashuv taʼlimni faqat kasbiy 

tayyorgarlik vositasi emas, balki insonning jamiyatdagi oʻrnini topish va uni jamiyat bilan 

uygʻunlashtirish yoʻli sifatida koʻradi. 

Texnologiyalar esa oddiy vosita boʻlib qolmay, aksincha, odamning oʻzligini anglashida, 

jamiyatga nisbatan masʼuliyatini his qilishida yordam beruvchi kuchga aylanmoqda. Shu 

sababli dual taʼlim va kasb-hunar tizimining yangi modeli nafaqat ishchi kuchini tayyorlabgina 

qolmay, balki jamiyatning ruhiy va madaniy rivojiga ham hissa qoʻshadi. 

Shunday qilib, sanoat va taʼlim integratsiyasi faqat texnik masala emas, balki chuqur 

ijtimoiy va falsafiy jarayon sifatida qaralishi kerak. Bu tamoyilni anglaganimizda, biz zamonaviy 

davrga mos, bardoshli va oʻzgarishlarga tayyor avlodni tarbiyalash imkoniga ega boʻlamiz. 

XULOSA 

Bugungi kunda butun dunyoda yuz berayotgan texnologik taraqqiyot, xususan 

Industriya 4.0 deb ataluvchi yangi sanoat inqilobi, taʼlim tizimida tub burilishlarga sabab 

boʻlmoqda. Raqamlashtirish, avtomatlashtirish, sunʼiy intellekt va robototexnika kabi ilgʻor 

texnologiyalar nafaqat ishlab chiqarish va xizmat koʻrsatish sohalarini, balki odamlarning 

hayoti, kasb-hunar tizimi hamda taʼlim muassasalarining mazmunini ham tubdan 

oʻzgartirmoqda. 

Shu jarayonda kasb-hunar va oʻrta maxsus taʼlimning oʻrni va vazifalari qayta koʻrib 

chiqilishi, ularni bozor ehtiyojlariga mos ravishda integratsiyalash va zamonaviy texnologiyalar 

bilan uygʻunlashtirish dolzarb vazifaga aylanmoqda. Bu masala nafaqat iqtisodiy, balki ijtimoiy 

va falsafiy jihatdan ham keng yondashuvni talab qiladi. 

Ushbu maqola aynan shunday nuqtai nazardan taʼlim bilan kasb-hunar tizimining 

integratsiyasi, uning ijtimoiy taʼsiri va gumanistik-falsafiy asoslarini ochib beradi. Industriya 

4.0 sharoitida taʼlim va kasb-hunar tizimlarining oʻzgarishi faqat texnik yoki iqtisodiy omillar 

bilan cheklanmasdan, balki ijtimoiy va falsafiy mezonlar asosida ham amalga oshirilishi zarur. 

Oʻzbekistonning milliy rivojlanish strategiyasi doirasida taʼlim tizimi bozor bilan 

uygʻunlashgan, zamonaviy texnologiyalar bilan integratsiyalashgan, insonparvarlik 

tamoyillariga tayangan tizimga aylanishi lozim. Shu bois: 

 Kasb-hunar taʼlimi raqamli texnologiyalar asosida yangilanishi muhim; 

 Taʼlim tizimi shaxsning ijtimoiy faolligi va axloqiy yetukligini shakllantirishi kerak; 

 Falsafa va gumanitar fanlar texnologik taʼlimning ajralmas qismiga aylanishi lozim. 

Natijada esa, zamonaviy jamiyat talablari asosida moslashuvchan, mustaqil fikrlay 

oladigan va ijtimoiy masʼuliyatni his qiluvchi mutaxassislar yetishib chiqadi. 

